
Avtale om interkommunalt samarbeid om pedagogisk-psykologisk
teneste mellom kommunane Bykle, Valle, Bygland, Evje og
Hornnes og Iveland.

1, Namn
Namnet på samarbeidet er Pedagogisk — psykologisk teneste for Setesdal (PPT).
Denne avtalen erstattar samarbeidsavtale etter kommunelovas § 27 av desember 1997

2.  Heimel og virkekrins
Samarbeidet mellom Bykle, Valle, Bygland, Evje og Hornnes og Iveland kommunar
er heimla i kommunelovas § 28 b og er eit administrativt vertskommunesamarbeid.

Vertskommune er: Valle
Samarbeidskommunar er: Iveland

Evje og Hornnes
Bygland
Bykle

3.  Føremål
Tenesta skal ivaretake dei pedagogisk-psykologisk oppgåvene som er pålagde
kommunane etter opplæringslova §5-6 jft same lov § 4a-2.

4. Organisering
Samarbeidet vert organisert med ein fag1eg leiar som er underlagt rådmannen i
vertskommunen. Faglege leiar skal ha kontor i vertskommunen.
Det skal vere eit avdelingskontor i Evje og Hornnes kommune.

5. Delegering av mynde
Rådmannen i kvar samarbeidskommune ra r fullmakt til å delegere mynde til
rådmannen i vertskommunen i einskildsaker og saker utan prinsipiell verknad.

6. økonomi
Gjeldande tenesteavtale mellom partane vert lagt til grunn. Vertskommunen vedtek
handlingsprogram og økonomiplan for PPT for 4-års periodar. Handlingsprogram og
økonomiplan er ikkje endeleg før den er godkjent av dei andre kommunane. FramIegg
til endringar i budsjett for komande år må meldast til samarbeidskommunane innan
august.
Kommunane skal dekke driftsutgiftene for tenesta i høve til talet på elevar i
grunnskulen i kvar kommune pr 1.oktober i budsjettåret. Det budsjetterte tilskotet
skal betalast to gonger i året til Valle kommune, med sluttoppgjer basert på grunnlag
av revidert rekneskap. Innetaling i forkant pr 1.januar og 1.juli i budsjettåret. Justert
innbetaling innan 1.tertial året etter.
Utgifter til kontorhald, husleige og tenesteavtalar med
vertskommunen/kontorkommunen skal inkluderast i rekneskapen.

Dersom det er grunn til å rekne med vesentleg endra føresetnader i rekneskapen, skal
vertskommunen straks gjeve melding til dei andre kommunane. Vertskommunen skal
då syte for eit møte der ein gjer greie for avviket og kome med framlegg om revidert
budsjett.

7.  Rapportering
Leiar for PPT rapporterer til rådmannen i vertskommunen eller den rådmannen peikar
ut som syter for å halde samarbeidskommunane orientert.

8. Personale
Valle kommune har arbeidsgjevaransvar for alle tilsette i PPT. Dei tilsette skal fylgje
kommunale tariffavtalar og pensjonsordning for kommunesektoren. Dei har høve til å
søkje internt utlyste stillingar i kontorkommunen på same måten som andre
arbeidstakarar i kommunane.
Overordna personalansvar for dei tilsette ligg til rådmannen i vertskommunen.

9. Sakshandsaming, melding og klage
Vertskommunen har det faglege ansvaret for tenestene, og skal syte for at all
sakshandsaming er forsvarleg og følgjer retningsliner og reglar i forvaltningslova og
gjeldande særlover.
Vertskommunen er og ansvarleg for at all verksemd skjer i tråd med gjeldande
lovverk.
Samarbeidskommunane skal gje PPT all naudsynt informasjon for handsaminga av
kvar sak.
Samarbeidskommunane kan be om ei orientering om alle tilhøve som gjeld
vertskommunens oppfølging av delegert mynde.

10. Legitimitetskontroll og kontrollutval
Legitimitetskontroll skjer etter reglane i kommunelova §28 h, jfr. § 59.
Kontrollutvalet i vertskommunen har mynde etter kommunelova § 77 nr 1 andsynes
PPT, jfr. kommunelova § 28 j.

11. Oppstart og oppløysing
Ny avtale gjeld frå 1/4 2010.
Kvar samarbeidskommune kan gå ut av samarbeidet frå eit årsskifte under føresetnad
av at skriftleg varsel er sendt minst eitt år i førevegen. For vertskommunen gjeld ein
frist på minst to år i førevegen. Dersom alle deltakarkommunane er samde, kan
samarbeidet oppløysast utan opphald.

2010.02.23 Vertskommuneavtale interkommunalt samarbeid om PPT 2



Bykle, Valle, Bygland, Evje og Hornnes, Iveland

Rådmannen i Bykle

Rådmannen i Valle

Rådmannen i Iveland

